
(1251) 1252, marg, 11

Pere Estruc firma la venda feta per Pau i Bernat de Palol a I'abadessa Berenguera de
Sant Daniel, d'una coromina situada a Vilamalla.

ASD nam. 157, el mateix perg. del document anterior.

Sit notum cunctis quod ego Petrus Strucionis per me et omnes meos, gratis et spontanea
uoluntate laudo, concedo et in perpetuum approbo et confirmo Deo et monasterio Sancti
Danielis et uobis domine Berengarie, Dei gratia eiusdem abbatisse et successoribus
uestris totam illam condeminam integre quam Bemardus de Palaciolo et Paul us de
Palaciolo fra ter eius habebant in parrochia Sancti Uincencii de Uilamayla et aream quam
habebant in uilla de Uilalmayla cum casale quod se tenet cum dicta area, que omnia
predicti Bernardus de Palaciolo et Paulus fratres uobis et predicto monasterio
uendiderunt cum licentia et uoluntate mea ut in carta uendicionis inde confecta
continetur, de quibus omnibus et de omnibus aliis suis bonis et iuribus et de omni iure
quod dictis Bernarda de Palaciolo et Paulo competebat uel competere debebat racione
hereditatis legitime paterne, materne uel alio aliquo modo, iure uel racione in cunctis
lacis mihi dederunt locum suum, ut in carta inde mihi ab ipsis confecta plenius noscitur
contineri. Predictam siquidem condominam et aream et casale, cum exitibus et
ingressibus et pertinenciis et tenedonibus et arboribus cuiuscumque generis sint, et cum
omnibus in se habentibus sibique modo aliquo pertinentibus et cum omnibus
melioramentis et augmentis factis et quocumgue modo de cetero faciendis et cum omni
sua integritate et proprietate et prout melius, utilius ac lacius potest dici et intelligi ad
uestrum comodum et sanum intellectum et successorum uestrorum et dicti monasterii,
sic lauda, concedo et in perpetuum approbo et confirmo ad omnem uestram
uestrorumque successorum uoluntatem et predicti monasterii perpetuo faciendam,
diffiniendo et remitendo uobis et predicto monasterio et uestris successoribus quicquid
iuris in predictacondamina et area et casali et eorum pertinenciis habeo uel habere debeo
aut mihi competit uel competere debet aut potest racione predicte donacionis uel aliquo
alio modo, iure uel racione ad uestram uestrorumgque successorum uoluntatem perpetuo
faciendam; ita quod uos et successores uestri et predictum monasterium habeatis et
teneatis libere et quiete predicta omnia ad uestram uoluntatem et successorum
uestrorum et predicti monasterii perpetuo faciendam, non obstante donacione,
alienacione, uendicione, obligacione inde mihi factis uel alio aliquo modo, iure uel
racione, sine omni retentu et aliqua reuocacione, omnibus meis uocibus et rationibus et
iuribus et omnium meorum ibi et inde perpetuo extinctis et penes uos et successores
uestros et predictum monasterium remanentibus et translatis, promittens uobis quod de
predictis alicui uel aliquibus in totum uel in partem occulte uel manifeste nullam feci
donacionem, uendicioriem uel alienacionem nec aliquod aliud quominus in pace libere
et quiete uos uel successores uestri uel predictum monasterium predicta omnia habeatis,

et si aliquo iure scripto uel non scripto siue excepcione uel occasione aliqua in futurum
huic contractui obuiam ire passem, illi penitus per me et omnes meos perpetuo renuncio.

Actum est hoc .V. idus marci anno Domini .MCCL. primo.

Petrus [Strus], 1 qui hoc firmo*. Sig+num Raimundus de Candela, capellanus, testis*.
Sig+num Petri Ferrarii de Cartiliano, testis.

Sig(s. man. )num lohannis de Porchariis, qui hoc scripsit mandato Bernardi de Uicco,
Gerunde notarii. Bernardus de Uicco, publicus Gerunde notarius, subscribo.

I. Després del nom, el signant dibuixa un estrug.

Extret de: Marqueés, Josep M., ed. Col-leccio diplomatica de Sant Daniel de Girona (924-
1300). Barcelona: Fundacié Noguera, 1997. 321-323

